
PARAMETARSKO MODELIRANJE MAŠINSKIH DIJELOVA PRIMJENOM PROGRAMSKOG PAKETA CATIA V5 
PARAMETRIC MODELLING OF MACHINE PARTS USING THE PROGRAM PACKAGE CATIA V5 
Nebojša Radić, Saša Prodanović, Miroslav Milutinović, Vlado Medaković, Mašinski fakultet Istočno Sarajevo

Sadržaj - U ovom radu prikazan je postupak parametarskog modeliranja jednog jednostavnog mašinskog dijela (vratila) primjenom programskog paketa CATIA V5. Prikazani postupak se na isti način može primjeniti i za znatno složenije mašinske dijelove. Pokazano je da parametarsko modeliranje u znatnoj mjeri pojednostavljuje proces izrade mašinskih dijelova i olakšava posao inženjerima koji primjenom CATIE V5 ne moraju da u procesu pripreme proizvodnje gube vrijeme pretražujući tehničku dokumentaciju koja može biti vrlo obimna.
Abstract - In this paper the procedure of parametric modelling of one simple machine part            (a shaft) using the program package CATIA V5 is shown.. The shown procedure may be applied in the same way also for more complex machine parts. It is shown that the parametric modelling significantly simplifies the process of manufacturing of machine parts. It helps also engineers, who applying the CATIA V5 during the preparation of the manufacturing process, are not obliged any more to loose their time looking for the technical documentation that can be very large.

1.UVOD

CATIA V5 je programski paket za parametarsko varijaciono modeliranje, koji omogućava da se zamisao projektanta predstavi dodavanjem parametara, ili dimenzija koje pokreću kreiranje modela i izmjene na njima. Parametarizacija dodaje dijelu inteligenciju, predstavljajući i održavajući zamisao projektanta pomoću definicije međuzavisnosti između elemenata, dimenzija i parametara modela. Ovo omogućava izvršavanje promjena na elementima modela koji su povezani sa elementom koji se mijenja „osvježavanjem“ modela koji prelazi u novu željenu konfiguraciju, zadržavajući, pri tom, prvobitnu zamisao projektanta. 

Snaga programa CATIA V5 omogućava da se parametarizuju svi geometrijski objekti, uključujući zapremine, površine, žičane modele i konstruktivne elemente. Cjelokupan model, ili dio modela mogu se parametarizovati da bi obezbjedili veću fleksibilnost u razvoju višestrukih projektnih varijanti. U toku razvoja proizvoda dimenzije se u svakom trenutku mogu dodavati, ili uklanjati sa modela. Odluke koje se donose pri dimenzionisanju i ograničavanju modela ključne su za razvoj robustnih modela.

Kada je model parametarizovan, neka od njegovih dimenzija može se promijeniti unošenjem nove vrijednosti i „osvježavanjem“ modela. „Osvježavanje“ će promijeniti položaj geometrijskih objekata. Povrh toga, parametarsko modeliranje omogućava zapreminskim elementima, kao što su otvori, zaobljene ivice, ispusti i džepovi, da budu povezani sa određenim ivicama, ili stranicama modela. Kada se ivice, ili stranice pomjere usljed „osvježavanja“, zavisni elementi se pomjeraju zajedno sa njima, zadržavajući originalne relacije.

Asocijativnost se u programu CATIA V5 definiše kao faza između dvije različite funkcije, ili objekta – kada se u jednoj oblasti projekta izvrši promjena, ona se odražava na sve oblasti koje su sa njom povezane. Na primjer, promjena na mašinskom dijelu (modelu sa ekstenzijom CATPart „osvježiće“ odgovarajući crtež  (tipa  CATDrawing) i pridružene poglede.

Dvosmjerna asocijativnost odnosi se na „osvježavanje“ u dva smjera, što znači da se promjena može prenijeti sa modela na crtež, ili sa crteža na model. To znači da promjena izvršena u bilo kojoj etapi procesa razvoja proizvoda može da se prenese u oba smjera u odnosu na tačku nastanka.               

2. PARAMETARSKO MODELIRANJE
Vidan napredak u procesu modeliranja je ostvaren primjenom parametarskog modeliranja. Njegova prednost je dimenzionalna fleksibilnost i u odgovarajućoj mjeri fleksibilnost oblika jednom modeliranog dijela pri unošenju u različite sklopove. Geometrijske promjene se postižu promjenom dimenzija, koje su svrstane u grupe. Svaka grupa dimenzija čini jedan dio odgovarajućih mjera, koji pripada familiji tog dijela. Najveća prednost ovog tipa modeliranja se ogleda u mogućnosti brze promjene dimenzija, a time i oblika i položaja modeliranog elementa u sklopu. Ova osobina je pogodna za primjenu   prilikom razvoja familije nekih elemenata i pri generisanju familije standardnih dijelova.
Nedostatak parametarskog modeliranja se očituje u tome što je potrebno uložiti više vremena i truda u procesu modeliranja elementa, ali se isto tako mora naglasiti da se uloženo vrijeme i trud višestruko isplate u fazama izrade sklopa, čiji je sastavni dio pomenuti element. 

3. PARAMETARSKO MODELIRANJE VRATILA

    PRIMJENOM PROGRAMA „CATIA V5“ 
 Prvi korak je izrada 2D crteža vratila, primjenom Catiinog Workbench-a, koji se zove Sketcher. Dimenzijama koje ćemo parametarski modelirati treba promijeniti naziv s tim da je poželjno da taj naziv bude lako pamtljiv, kao što je prikazano na slici 1., jer će se on koristiti u daljim fazama modeliranja. Veoma je teško pamtiti nazive ograničenja koje „CATIA“ daje po svom default-u, a to u daljem toku rada može usloviti pojavu greške.

Slika 1. 2D crtež vratila
U ovom primjeru dimenzije koje se mijenjaju su prečnici od R1 do R7, H1, H2, r1 i r2. 
Nakon toga se u programu „Excel“ generiše tabela u koju se unose vrijednosti gore navedenih mjera, gdje svaka vrsta predstavlja jedan dio iz familije dijelova. Važno je reći da se oznake mjera u Sketcher-u slika 1. i u tabeli u „Excel“-u slika 2. moraju slagati. 

Slika 2. Tabela vrijednosti mjera pojedinih dijelova
U daljem postupku primjenom komande Design table „CATIA“ pokreće postupak kojim se na osnovu ranije kreirane „Excel“-ove tabele (slika 2.) formira vlastita Catiina tabela koja se po deafault-u zove Design Table.1, kao što je prikazano na slici 3.

Slika 3. Design Table
Kada kliknemo na dugme OK otvara se prozor, koji služi za kreiranje Design Table-a što se vidi na slici 4. i slici 5. Može se reći da je ovo ključni korak u postupku parametarskog modeliranja primjenom programa „CATIA“. U ovom koraku se formira asocijativna veza između odgovarajućeg parametra kojeg formira Catia i kolone koja odgovara tom parametru. Kolonu sa odgovarajućim numeričkim vrijednostima  dimenzije vratila smo formirali u Excel-ovoj tabeli. Sada se može uočiti koja je prednost jednakog označavanja Constrainta u programu Catia i kolone tabele u Excelu.

Slika 5. Kreiranje parametara
Nakon kreiranja asocijativne veze između Catiinog parametra i odgovarajuće kolone u Excelovoj tabeli Catia formira svoj vlastiti Design Table i automatski generiše promjene u konfiguracionom stablu, što se može vidjeti na

slici 6.

Slika 4. Povezivanje parametara

Slika 6. 3D model nakon parmetarizacije
Na slici 6. se može vidjeti Design Table koji je formirala Catia na kojoj je obilježeno treće vratilo iz familije vratila. Takođe se uočavaju  oznake „Broj=3“ i „Configuration=3“ 

koje se odnose na pomenuto treće vratilo iz familije vratila. Biranjem bilo koje vrste u Design Table-u Catia automatski generiše odgovarajuće vratilo sa promijenjenim dimenzijama i takođe generiše odgovarajuće promjene u konfiguracionom stablu.
4. ZAKLJUČAK

Programski paket „CATIA V5“ posjeduje vrlo moćne i fleksibilne alate za parametarsko modeliranje mašinskih dijelova. Ono što je najveća prednost je što se postiže velika ušteda u vremenu jer je izbjegnut mukotrpan proces modeliranja i  traženja u tehničkoj dokumentaciji svakog dijela iz familije. Time je takođe smanjena mogućnost nastanka greške i čitav proces je znatno pojednostavljen. Evidentne su prednosti ovakvog načina modeliranja kada je dati dio iz familije potrebno ugraditi u sklop ili je potrebno formirati njegov tehnološki postupak izrade. 
5. LITERATURA

[1]  Karam, F., Kleismit C.,  Catia V5, Kompjuter biblioteka Čačak, 2004,

[2]  Milčić, D., Mijajlović, M., Parametarsko modeliranje elemenata, 4. Simpozijum sa međunarodnim učešćem KOD, Palić, 2006.






PAGE  
271

